
Сартаева Г. К. – педагог-зерттеуші, Математика пəнінің мұғалімі Ю.А. Гагарин атындағы 
мектеп-лицейі, Қарағанды облысы. 
 

Мақалада Ы.Алтынсарин еңбектері мен ағартушылық идеяларының іс-тəжірибесінде қалай 
көрініс тапқанын, тəрбиелік мəні зор əңгімелері мен өлең шумақтарының бүгінгі күндегі өзектілігі 
айтылған. Математиканы оқыту үрдісінде білім алушылардың зияткерлік, рухани-адамгершілік 
дамуын жаңартылған білім мазмұны идеяларымен ұштастыра қамтамасыз ету екені көрсетілген. 

Кілт сөздер: білім, оқыту əдісі, үрдіс, тенденция, зияткерлік, құндылық, педагогика, теория, 
практика, технология. 
 

Ы.Алтынсарин шығармаларындағы ағартушылық идеяларын өзінің іс-тəжірибесінде пайдалану 
əрбір ұстаздың оқыту əдістемесінде бар екені сөзсіз. 

Кел, балалар, оқылық, 
Оқығанды көңілге  
Ықыласпен тоқылық! – деген оқу, білімге шақыру ғана емес, оны бойға сіңіре отырып, өнеге 

алуына үндейтін шумақтарымен, оқу-білімнің қазына, таусылмайтын, сарқылмайтын байлық, еңбекпен 
табылатыны Ыбырай атамыз шығармаларының өзекті тақырыбы болғаны да баршамызға мəлім. 

Оқысаңыз, балалар, 
Шамнан шырақ жағылар,  
Тілегенің алдыңнан  
Іздемей-ақ табылар, – деген кішкентайымыздан көкірегімізде жатталып қалған осы өлең 

жолдарының маңызы қанша жылдар ғана емес, ғасырлар өтсе де, жас ұрпақты тəрбиелеуде ешқашан 
тəрбиелік мəнін жоймайтынын айтқым келеді.  

Қазіргі білім берудің даму тенденцияларында негізгі бағыттары көрсетіліп, сол бағыттар 
бойынша мақсаттарды іске асыру үшін анықталған бірнеше міндеттердің бірі – білім алушылардың 
зияткерлік, рухани-адамгершілік жəне физикалық дамуын қамтамасыз ету екені айтылған. 2020-2021 
оқу жылында еліміздің жалпы білім беретін мектептерінде «Құндылықтарға негізделген білім беру» 
жобасын жүзеге асыру арқылы оқытудың құндылықты-бағдарлы тəсілін енгізу тəрбие жұмысының 
ерекшелігі болып табылады... Жақсы қасиеттер «Мен айтқандай істе» тұрғысынан емес, «Мен сияқты 
істе» тұрғысынан берілуі тиіс. Өзінің өнегелі үлгісі негізінде баланы тəрбиелеу – мақсатқа жеткізетін 
бірден-бір дұрыс тəрбие көзі болып табылады делінген əдістемелік нұсқау хатта. Олай болса, 
Ы.Алтынсарин шығармаларындағы өзекті мəселелер бүгінгі күннің құндылықтарынан алыс емес 
екенін байқай аламыз. 

Ы.Алтынсарин еңбектеріндегі жақсы мен жаманды, жарық пен қараңғылықты, білімділік пен 
надандықты, жалқаулық пен еңбекқорлықты салыстыра суреттеп көрсетуі оларды жас ұрпақтың айқын 
танысын деген мақсатынан туындағанын байқауға болады. «Өрмекші, құмырсқа, қарлығаш», «Атым-
тай Жомарт», «Əке мен бала», «Бай баласы мен жарлы баласы» əңгімелері – еңбекті сүю мен 
қадірлеуге насихаттаудың басты мысалы болса, «Бақша ағаштары», «Талаптың пайдасы», «Мейірімді 

бала», «Аурудан аяған күштірек» шығармалары талап қоюшылықтың тəрбиелік мəнін, мейірімділік пен 
отбасын сүюдің жарқын көрінісін көрсетсе керек.  

Қашанда алдыңда отырған əр оқушының сабаққа қатысып қана қоймай, білсем, үйренсем, 
меңгерсем деген құштарлығын ояту, қызығушылықпен жұмыс істеуіне қол жеткізу мақсатында «Білімге 
құштарлықты шыңдау» тақырыбын «Математикадан алған білімін, теорияны, практикада қолдану» 
тақырыбымен байланыстыра еңбек етіп келемін. Қазірде алған біліміңді өмірде қоғам қажетіне қарай 
жарату, яғни қатаң бəсеке жағдайында өмір сүруге қолдану, оқушылардың өзгермелі өмірге бейім-
делуі басты қағидаға айналды.  

Халықтық педагогика мен ұлы тұлғалардың өмірі мен шығармаларын жаңа мазмұндағы 
шаралармен ұштастыра отырып, оқушылар мен ата-аналар, оқушылар мен мұғалімдер, мұғалімдер 
мен ата-аналар арасында өзара түсіністік, сыйластық қарым-қатынасын қалыптастыру бағытында 
жүргізілген жұмыстар – оқу-тəрбие үрдісіндегі басты мақсат білім сапасын арттырудың таптырмас 
əдісі. Осындай жұмыстардың қатарына оқушылар мен ата-аналар арасында пікірталас, мұғалім-
дермен өткізілетін кездесу, оқушылардың шығармашылық жұмыстарының байқауы, білім байқауы, 
ата-аналар көмегімен ұйымдастырылатын «Қайырымдылық акциясы» жəне т.б. шараларды айтуға 
болады. Математика пəнін оқыту өз қиындықтарымен талай тосқауылға тап болуымен қоса, оқушыны 
қызықтыра тереңіне бойлатып, сан-салалы тарауларға бағыттайтын, алуан түрлі тəсілдерге жетелей-
тін шытырман есептері мен тапсырмаларын игерудегі тынымсыз еңбектің нəтижесінде қол жеткізетін 
талаптарымен ерекшеленеді. Төмендегі келтірілетін кеңестер, жадынама, талаптар – оқу үрдісінде 
оқушыларға көмектескен, тəжірибемде жинақталған топтамалар. 

Қазіргі жаңартылған білім мазмұны бойынша əр түрлі технологияларды қолданып жұмыс 
жасап жатқан мұғалімдердің алдына қойған мақсаты қалай да алдымызда отырған білім алушылар-
дың білім алуына барынша мүмкіндік жасау. Оларға психологиялық жағымды ахуал тудыру, 
ынталандыру мақсатында бағалаудың бірнеше түрлерін қолдану, өзінің мүмкіндігі мен қабілетіне 
қарай оқуы үшін саралап оқыту, сəйкесінше тапсырмалар дайындау, өзінен не күтілетінін түсіну үшін 
олармен белсенді қарым-қатынас орнату – осының бəрі білім алушылардың жеке тұлға болып 
қалыптасуына жасалып жатқан алғы шарттар, əрекеттер. Талай жылдан бергі іс-тəжірибемнен 
оқушылардың оқу əрекетіне қарай əр түрлі топтарға бөлуге болатынын байқадым. Кейбір оқушылар 
қалыптасқан, өз бетімен жұмыс істеп, ізденіп, берілген тапсырмаларды орындауға дайын болса, 
кейбір оқушылар оқу материалына тұрақты назар аудармай, үнемі қадағалап, бақылауда ұстауды қа-
жет етеді, тағы да бір топ жаттанды əрекет жасаса, ал келесілері тапсырманы баяу орындап, көмек-
тесуді қажет етеді. Сондықтан да, əр білім алушының сұранысын жауапсыз қалдырмау, мүмкіндігінше 
олардың жеке ерекшеліктерін ескере отырып, оқу үрдісін ұйымдастыру – бүгінгі педагогтың шешімін 
табар мəселесі болып саналады. Өмір бойы білім алу қағидасына сүйенсек, Ы.Алтынсариннің білім – 
сарқылмайтын байлық деп теңеуінің астарына терең бойлап, ешқашан маңызын жоғалтпайтын 
шығармаларының келешек ұрпақтың сусындаса, шөл қандыратын бастауы боларына ешкім 
күмəнданбақ емес. 

РОЛЬ САМООБРАЗОВАНИЯ В ПРОФЕССИОНАЛЬНОЙ ДЕЯТЕЛЬНОСТИ ПЕДАГОГА 
 

Смолева Н. В. – преподаватель специальных дисциплин, КГКП «Костанайский строитель-
ный колледж», г.Костанай. 

 
В данной статье рассматривается тема самообразования, обосновывается важность 

самосовершенствования преподавателей, говорится о том, что работа над собой является 
неотъемлемой частью жизнедеятельности педагогов и способствует росту их квалификации. 

